
Ndivho ya tshibugwana ndi u ḓivhadza miraḓo ya tshitshavha nga mishumo ya 
Phalamennde, mafhungo ane a nga wanalea na tshumelo dzi re hone Phalamenndeni. 
Tshibugwana itshi ndi tshiṅwe tsha nḓila dzine ra dzi shumisa u swikelela muṅwe wa 
mishumo yashu ya vhuṱhogwa une wa vha u tshimbidza u dzhenela ha tshitshavha kha 
maitele a vhusimamilayo na maṅwe maitele a Phalamennde. Ri fulufhela uri tshi ḓo 
khwinisa na u ṱuṱuwedza vhudavhidzani na riṋe, u itela uri vhone vha swikele mafhungo 
ane vha a ṱoḓa, vha shele mulenzhe na u dzhenela kha Phalamennde ya Vhathu vhashu. 

 

Ndayotewa yashu yo thoma sisiṱeme ya dimokirasi ine ya vha ya vhuimeleli na 
vhushelamulenzhe. I lavhelela kuitele kwa vhushelamulenzhe nga tshitshavha nga 
huhulu na uri zwo ralo i ṋea maanḓa zwi khagala Phalamennde a u tshimbidza u dzhenela 
ha tshitshavha kha maitele ayo a vhusimamilayo na maṅwe maitele na u ita mishumo 
yayo nga nḓila i re khagala. Musi i tshi fhindula kha mushumo u kombetshedzaho wa 
Ndayotewa, Phalamennde i shuma i sa imi kha u thoma maga ane a ḓo vhona uri vhathu 
vhane zwi nga vha konḓela u swikelela na u shela mulenzhe Phalamenndeni vha a 
ṋetshedzwa zwikhala zwa u ita nga u ralo. Ḽiṅwe ḽa maga ayo ḽe Phalamennde ya a thoma 
ndi Ofisi dza Dimokirasi dza Phalamennde. 

 

Muofisiri wa Mafhungo wa Phalamennde ndi Muṅwaleli wa Phalamennde. Muthu o 
rumelwaho, u ya nga Mulayo wa Ṱhuṱhuwedzo ya Tswikelelo kha Mafhungo wa 2000 
(Mulayo wa 2 wa 2000), u itela u ṋetshedza mafhungo na u ṱhaḓula tshitshavha kha u 
swikelela ndivho ya Mulayo uyu ndi Muofisiri a ṱanganedzaho Mabammbiri 
Phalamenndeni. Muofisiri a ṱanganedzaho Mabammbiri Phalamenndeni ndi Tshanḓa 
tsha Muofisiri wa Mafhungo wa Phalamenndeni. Muofisiri a ṱanganedzaho Mabammbiri 
Phalamenndeni u a swikelela na u vha na nḓivho yo ṱanḓavhuwaho nga rekhodo dza 
Phalamenndeni. U ṱhaḓulwa nga vhashumi ofisini u itela u ṋetshedza mafhungo na uri u 
na vhuḓifhinduleli ha vhulanguli ha Mulayo. 

 

Muofisiri wa Mafhungo ndi Muṅwaleli wa Phalamennde sa muofisiri o hweswaho 
vhuḓifhinduleli ha tshiimiswa. Zwidodombedzwa zwa vhukwani ndi: 

 

Muofisiri wa Mafhungo  
Phalamennde ya Riphabuḽiki ya Afrika Tshipembe  
P O Box 15       
CAPE TOWN 
8000 

Luṱ: 021 403 3211 

Imeiḽi: STPOffice@parliament.gov.za /  

 

Muofisiri o hweswaho vhuḓifhinduleli u thusiwa nga Tshanḓa tsha Vhaofisiri vha 
Mafhungo vhararu kha vhulanguli ha PAIA na POPIA. Ndi vhone vho faraho vhuimo 
vhutevhelaho kha tshiimiswa. 

 

Khumbelo dzoṱhe dza mafhungo dzi fanela u livhiswa kha Tshanḓa tsha Muofisiri wa 
Mafhungo. Zwidodombedzwa zwa vhukwamani zwa Tshanḓa tsha Muofisiri wa 
Mafhungo na vhashumi vha re vhuḓifhinduleli ha vhulanguli ha PAIA na POPIA ndi: 

 

Ḓiresi ya Poswoni:         

Phalamennde ya Riphabuḽiki ya Afrika Tshipembe  

P O Box 15 

Cape Town 

8000 

 

Ḓiresi ya Fhethu:        

Phalamennde ya Riphabuḽiki ya Afrika Tshipembe  

Parliament Street 

Cape Town 

8001 

Luṱingo:            (021) 403 2224 kana 403 8182 

Fekisi:               (021) 403 3033 

Ḓiresi ya imeiḽi:      lclaassen@parliament.gov.za / ycurnow@parliament.gov.za 

Webusaithi:           www.parliament.gov.za 

 

 

 

ZWI RE NGOMU 

Mishumo ya Phalamennde yo ṋetshedzwa kha Ndima ya 4 ya Ndayotewa wa Riphabuḽiki 
ya Afrika Tshipembe ya 1996 (Mulayo wa 108 wa 1996). Phalamennde ya Afrika 
Tshipembe i wanala ngei Cape Town. Phalamennde i na Nnḓu mbili dzi vhidzwaho 
Buthano ḽa Lushaka na Khoro ya Lushaka ya Mavundu. Nnḓu iṅwe na iṅwe i na 
vhuḓifhinduleli na mishumo yayo yo khetheaho, sa yo dodombedzwaho kha Mulayotewa. 
Honeha, hu na nyimele nnzhi hune Nnḓu mbili dza shuma dzoṱhe u ita zwine zwa vhidzwa 
u pfi “mushumo wo ṱanganelaho”.  

 

Buthano ḽa Lushaka ḽi na Miraḓo ya 400, yo khethwaho lwa tshifhinga tsha miṅwaha 
miṱanu u ya nga mutevhe wa vhakhethi. Mulangadzulo, a tshi ṱhaḓulwa nga Tshanḓa tsha 
Mulangadzulo, Vhadzulatshidulo vha Nnḓu vha tshimbidza miṱangano ya Buthano ḽa 
Lushaka. Tshivhalo tsha madzulo a Buthano ḽa Lushaka tshi ṋetshedzwaho ḽihoro ḽiṅwe 
na ḽiṅwe nga ndivhanele ya mvelelo dza khetho dza lushaka, dzine dza fariwa miṅwaha 
miṱanu miṅwe na miṅwe. 

 

Khoro ya Lushaka ya Mavundu i na Miraḓo ya tshoṱhe ya 54. Ḽiṅwe na ḽiṅwe ḽa mavundu 
a ṱahe a Afrika Tshipembe ḽi rumela vhaimeleli vha tshoṱhe vha 6 kha Khoro ya Lushaka 
ya Mavundu. Mudzulatshidulo, a tshi ṱhaḓulwa nga Tshanḓa tsha Mudzulatshidulo, 
Vhadzulatshidulo vha Nnḓu vha tshimbidza miṱangano ya Khoro ya Lushaka ya Mavundu. 
U engedza kha izwo, vhaimeleli vha muvhuso wapo (masipala) vha nga shela mulenzhe 
kha Khoro ya Lushaka ya Mavundu, fhedzi a vha koni u vouta. Khoro ya Lushaka ya 
Mavundu i fanela u vhona uri madzangalelo a mavundu a a dzhielwa nṱha kha 
vhusimamilayo ha lushaka. 

 

Phalamennde i hone u itela u imela vhathu na u vhona uri muvhuso u a phetha zwe wa 
fulufhedzisa na u ḓikumedzela kha tshitshavha. Phalamennde i dovha ya ṋetshedza 
foramu ya lushaka u itela u dzhielwa nzhele nga tshitshavha ha mafhungo, na u imelelwa 
ha madzangalelo a muvhuso wa mavundu na wapo kha sia ḽa lushaka. Nga u ita izwo, 
Phalamennde i tea u vhona uri hu na u dzhenela nga tshitshavha hu vhuedzaho kha 
maitele ayo. 

 

Kha sia ḽa lushaka ḽa muvhuso, maanḓa a vhusimamilayo a Riphabuḽiki o vhewa kha 
Phalamennde. Nga maṅwe maipfi, PhaIamennde i na vhuḓifhinduleli ha u sima na u 
phasisa milayo. Buthano ḽa Lushaka ḽi dovha hafhu ḽa nanga Muphuresidennde na uri ndi 
foramu ya lushaka hune mafhungo a ambiwa phanḓa ha tshitshavha. Buthano ḽi dovha 
hafhu ḽa ṱola nga vhuronwane na u lavhelesa nyito dza khorondangi. Khoro ya Lushaka 
ya Mavundu, nga ḽiṅwe sia, i tea u vhona uri madzangalelo a mavundu a a dzhielwa 

nzhele kha sia ḽa lushaka ḽa muvhuso. I ita izwo nga u shela mulenzhe kha maitele a u 
sima milayo na nga u vha foramu hune mafhungo a kwamaho mavundu a ambiwa phanḓa 
ha tshitshavha. 

 

B. MAANḒA A PHALAMENNDE 

 

Maanḓa a Phalamennde a ita uri hu vhe na tshiitisi tsha u vha hone hayo. Ndi vhubvo ha 
tshiimiswa, na uri o ḓitika nga mbetshelwa dza Ndayotewa ya Riphabuḽiki ya Afrika 
Tshipembe a thomaho Phalamennde na u vhekanya mishumo ine ya i ita. Phalamennde 
yo khethelwa u imela vhathu na u khwaṱhisedza muvhuso nga vhathu fhasi ha 
Ndayotewa, na u imela mavundu kha sia ḽa lushaka ḽa muvhuso. Phalamennde i phetha 
maanḓa ayo nga u shuma mishumo i tevhelaho: 

 

Mushumo wa 1: U phasisa milayo 

Mushumo wa 2: U ṱola nga vhuronwane na u lavhelesa nyito dza khorondangi (u 
lavhelesa kharondangi na zwiimiswa zwa muvhuso) 

Mushumo wa 3: U tshimbidza vhushelamulenzhe nga tshitshavha na u dzhenela kha 
maitele a vhusimamilayo na maṅwe maitele  

Mushumo wa 4: U tshimbidza muvhuso wa vhushumisani  

Mushumo wa 5: U tshimbidza vhushelamulenzhe kha zwa dzitshaka (u shela mulenzhe 
kha zwiimiswa zwa dzingu, dzhango na zwa dzitshaka) 

 

MISHUMO MIHULWANE 

 

Mishumo ya Ndeme ya Phalamennde ndi u phasisa milayo, u ṱola nga vhuronwane na u 
lavhelesa nyito dza khorondangi (u lavhelesa khorondangi na zwiimiswa zwa muvhuso), 
u itela u tshimbidza vhushelamulenzhe nga tshitshavha na u dzhenela kha maitele a 
vhusimamilayo na maṅwe maitele, u tshimbidza muvhuso wa vhushumisani na u 
tshimbidza vhushelamulenzhe kha zwa dzitshaka (u shela mulenzhe kha zwiimiswa zwa 
dzingu, dzhango na zwa dzitshaka). Zwibviswa zwa Mishumo ya Ndeme zwi katela 
Milayotibe yo phasiswaho, mbudziso dzo vhudziswaho khorondangi, mivhigo ya ṅwaha 
yo swikiswaho ṱafulani na u ṱola nga vhuronwane, vhushelamulenzhe nga tshitshavha ho 
leludzwaho, u shela mulenzhe kha foramu na madzangano zwa dzitshaka, thendelano 
dza dzitshaka dzo themendelwaho, u thola vhaofisiri vha ofisi dza tshitshavha, na u ita 
mishumo yo tiwaho nga mulayo. 

Mishumo ya Ndeme ya Phalamennde i sumbedza mushumo muhulwane washu. Yone 
ndi: 

 

Mushumo Muhulwane wa 1: U phasisa milayo. 

Milayotibe i ḓivhadzwa Phalamenndeni nga khorondangi kana yo thomiwaho nga 
Phalamennde yone ine. Milayotibe i vhekanywa u ya nga Mulayotewa sa Milayotibe ya 
khethekanyo ya 74 (khwiniso dza Ndayotewa), Milayotibe ya khethekanyo ya 75 
(Milayotibe zwayo i sa kwami mavundu), Milayotibe ya khethekanyo ya 76 (Milayotibe 
zwayo i kwamaho mavundu), na Milayotibe ya khethekanyo ya 77 (Milayotibe ya 
tshelede). 

 

Mushumo Muhulwane wa 2: U lavhelesa na u ṱola nga vhuronwane nyito dza 
khorondangi (Vhulavhelesi). 

Sa tshipiḓa tsha mushumo wa Phalamennde wa vhulavhelesi, miraḓo i vhudzisa 
mbudziso kha khorondangi dza u fhindulwa nga u tou amba kana nga u tou ṅwala. 
Mbudziso dzi nga vhudziswa kha Muphuresidennde, Tshanḓa tsha Muphuresidennde 
kana Vhaminista. U engedza kha mbudziso na phindulo, mushumo wa vhulavhelesi u 
katela u swikiswa ha mivhigo ṱafulani nga mihasho ya lushaka, zwiimiswa zwa muvhuso 
zwi tikedzaho dimokirasi, zwiimiswa zwa muvhuso, na sekhithara ya pfunzo na 
maanḓalanga a vhugudisi. 

Miṅwe mishumo ya vhulavhelesi i katela madalo vhuponi, mivhigo na u nyeṱulela kha 
komiti, na maitele a mugaganyagwama. 

 

Mushumo Muhulwane wa 3: U tshimbidza vhushelamulenzhe nga tshitshavha na u 
dzhenela. 

U shela mulenzhe nga tshitshavha kha maitele a Phalamennde, u swikelela havho kha 
tshiimiswa na miraḓo yatsho, na mafhungo o ṋetshedzwaho kha tshitshavha a dzulela u 
vha ndumbo ya ndeme ya Phalamennde. Nyito dza vhushelamulenzhe nga tshitshavha 
dzi katela vhupfiwa nga tshitshavha, mbekanyamushumo dza u swikelela vhathu, 
mbekanyamushumo dza radiyo na khasho, khasho dza theḽevishini, nyanḓadzo, buḽetini, 
matheriaḽa a khunguwedzo, webusaithi, buthano ḽa vhathu, na Phalamennde kha fulo ḽa 
Vhathu. 

 

Mushumo Muhulwane wa 4: U tshimbidza muvhuso wa vhushumisani. 

Phalamennde i shuma mushumo muhulwane kha u tshimbidza muvhuso wa 
vhushumisani nga u themendela thendelano dza dzitshaka, u tholiwa ha vhaofisiri vha 

ofisi dza tshitshavha, na u ita miṅwe mishumo yo tiwaho nga mulayo sa zwo randelwaho 
kha mulayo. 

 

Mushumo Muhulwane wa 5: U tshimbidza vhushelamulenzhe kha zwa dzitshaka. 

 

Ofisi ya Phalamennde ya vhushaka ha dzitshaka ndi u ya phanḓa ha maitele a poḽotiki na 
nyambedzano vhukati ha vhusimamilayo ha ḽifhasi. Kha miṱangano yo fhambanaho ya 
dzitshaka, miraḓo ya Phalamennde (dziMP) vhaofisiri vhatshimbidzi vha na tshikhala tsha 
u ṋekana mihumbulo na vhaṅwe ngavho u bva mashangoni maṅwe nga khaedu dza 
dzitshaka dzo fhambanaho. 

Phalamennde ya Afrika Tshipembe i shela mulenzhe kha foramu dza dzitshaka na 
madzangano zwo vhalaho, u katela na - 

 
Pan-African Parliament;  
SADC Parliamentary Forum; 
Commonwealth Parliamentary Association; 
Inter-Parliamentary Union (IPU); na 
African, Caribbean, Pacific-European Union Forum. 

C. TSHIVHUMBEO TSHA TSHUMELO YA PHALAMENNDENI 
 

Ṱhoḓea ya Tshumelo ya Phalamennde i bva kha ṱhoḓea ya tshumelo nga Miraḓo ya 
Phalamennde, zwenezwi vha tshi khou shuma mishumo yavho yo dodombedzwaho kha 
Ndayotewa. Mvelelo dza mishumo ya Phalamennde dzi ḓiswa nga tshumelo dzo 
fhambanaho dzi ṋetshedzwaho nga khethekanyo dzo fhambanaho dza Tshumelo dza 
Phalamennde.  

Vhulanguli ha Phalamennde vhu ṋetshedza tshumelo dza thikhedzo ya phurofeshinaḽa 
kha Nnḓu dza Phalamennde, komiti na Miraḓo ya Phalamennde nga muthihimuthihi. Izwi 
zwi itea nga maanḓa nga tshivhumbeo tsha mafhungo na tshumelo na tshumelo dza 
ndaulo ya zwishumiswa, zwine zwa konisa Miraḓo ya Phalamennde u phetha mishumo 
yavho ya ndayotewa. 

Oganogireme i re afho fhasi i sumbedza modele wa mashumele na tshivhumbeo tsha 
dzangano zwa Vhulanguli ha Phalamenndeni. 

 

Tshumelo ya Phalamennde yo rangwa phanḓa nga Muṅwaleli wa Phalamennde ane a 
vha Muofisiri o Hweswaho Vhuḓifhinduleli. 

D. U SWIKELELA REKHODO DZA PHALAMENNDE  

 

Phalamennde i tenda na u ṱuṱuwedza milayo i re khagala na vhuḓifhinduleli na uri zwo 
ralo vhunzhi ha mafhungo ayo a a swikelea nga muṅwe na muṅwe. Mushumo wa 
Phalamennde sa muimeleli wa vhathu u itwa hu si na tshiphiri na uri na muṅwe na muṅwe 
u a kona u dzhenela na u tevhela miṱangano. Ndi nga nṱhani ha tshiitisi itshi uri rekhodo 
na mafhungo zwa Phalamennde zwi wanale nga mahala kha tshitshavha na uri zwo 
vhewa kha webusaithi u itela uri zwi leluwe u zwi swikelela. 

Ndi zwa ndeme uri musi muthu ufhio na ufhio a tshi tama u swikelela rekhodo dza 
Phalamennde, u tea u thoma a kwama Muofisiri a ṱanganedzaho mabammbiri 
Phalamenndeni u itela u thoma a vhudzisa arali rekhodo dzo raliho dzi tshi nga 
ṋetshedzwa hu songo thoma ha itwa khumbelo u ya nga Mulayo wa Ṱhuṱhuwedzo ya 
Tswikelelo kha Mafhungo. Izwi zwo rali ngauri vhunzhi ha rekhodo dzi re Phalamenndeni 
dzi a wanalea kha miraḓo ya tshitshavha sa afha vhunzhi ha miṱangano ya Phalamennde 
i tshi farelwa khagala.  

 

Hune muthu a fanela u ḓitika nga Mulayo, muhumbeli u tea u shumisa fomo yo 
randelwaho na u tevhedzela ṱhoḓea dzoṱhe dza kuitele kwa Mulayo. Arali muhumbeli a 
tshi khou humbela mafhungo a tshi itela muṅwevho, vhuimo vhune khumbelo ya khou 
itwa ngaho vhu fanela u sumbedzwa. 

 

Arali muhumbeli a sa koni u vhala na u ṅwala, kana a na vhuholefhali, a nga ita khumbelo 
ya rekhodo nga u tou amba. Tshanḓa tsha Muofisiri wa Mafhungo u ḓo mu ḓadzela fomo 
a mu ṋetshedza khophi. 

Muhumbeli u tea u sumbedza arali khumbelo i ya khophi ya rekhodo kana arali muhumbeli 
a tshi ṱoḓa u dzhena ngomu a sedza rekhodo. Arali rekhodo hu si ḽiṅwalo i nga kona u 
sedziwa nga tshivhumbeo tsha fomo, hune zwa konadzea. 

 

Arali, u engedza kha phindulo yo tou ṅwaliwaho ya u humbela rekhodo, muhumbeli a tshi 
ṱoḓa u vhudzwa nga tsheo nga iṅwe nḓila, sa tsumbo, nga luṱingo, izwi zwi tea u 
sumbedzwa kha fomo. 

Arali muthu a humbela u swikelela kha iṅwe fomo, muhumbeli u ḓo kona u swikelela nga 
nḓila ye ya humbelwa nga nnḓa ha musi u ita izwo zwi tshi nga tshinyadza rekhodo kana 
u khakhisa nzivhanyedziso i si ya Phalamennde. 

Tshanḓa tsha Muofisiri wa Mafhungo wa Phalamenndeni o ṋewa maanḓa a u ṱhaḓula 
vhahumbeli uri vha tevhedzele Mulayo musi vha tshi humbela u swikelela rekhodo dza 
Phalamennde. Musi muhumbeli a sa ḓivhi uri ndi tshiimiswa tshifhio tshi re kana tshi 
langaho rekhodo dzine a khou humbela, Tshanḓa tsha Muofisiri wa Mafhungo a nga 
ṱhaḓula nga u topola na u fhirisela khumbelo kha tshiimiswa tshi re na rekhodo kana a i 
humbela kha tshiimiswa itsho a tshi i humbelela muhumbeli. 

 

Ndaulo ya Zwidodombedzwa zwa Vhuṋe  

 

Phalamennde sa dzangano ḽa tshumelo ya tshitshavha i wana zwidodombedzwa zwa 
vhuṋe nga maanḓa u bva kha vhashumi vhayo na Miraḓo ya Phalamennde u itela ndivho 
ya vhulanguli fhedzi. Mafhungo aya a vhulungelwa ndivho ya vhulanguli fhedzi na uri ha 
ṋewi maṅwe madzangano nga nnḓa ha ayo a ṱoḓwaho nga mulayo u fana na Tshumelo 
ya Mbuelo ya Afrika Tshipembe. Mafhungo a shumiselwa ndivho ye a itelwa yone. 
Mafhungo aya a vhulungwa kha faela dza mabammbiri kha Lufhera lwa Redzhisiṱiri hu 
na u swikelela ho kaliwaho na u langiwa. Rekhodo dza vhashumi dza eḽekiṱhroniki dzo 
tsireledzwa nga nḓila ya phasiwede na ḽeveḽe dza u swikelela dza tsireledzo i langwaho 
zwi tshi bva kha mushumo. Rekhodo dzi langiwa u ya nga pulane ya faela yo 
themendelwaho ya Phalamennde ine ya katela uri ndi tshifhinga tshingafhani tshine 
rekhodo dza fanela u farwa na uri ndi lini hune dza fanela u tshinyadzwa. 

  

Khonṱhiraka dza mushumo dza vhashumi dzi vhetshelwa thungo uri dzi sa waniwe nga 
vhaṅwe vhathu vha nnḓa nahone arali khumbelo yo itwa ya uri dzi wanale, ofisi ya zwa 
mulayo i fanela u kwamiwa u itela ṱhoḓuluso ya ṱhuṱhuwedzo ya khumbelo na uri mushumi 
a kwameaho u ḓo vha o ḓivhadzwa nga ha khumbelo yeneyo na pfanelo dzawe dza u sa 
bvisela khagala zwine a sa ṱoḓe zwi tshi ḓivhiwa nga vhathu dzo ṱalutshedzwa. 

 

Phalamennde i dovha ya ṱanganedza zwidodombedzwa zwa vhuṋe zwa vhathu musi 
tshitshavha tshi tshi dalela Phalamennde. Zwidodombedzwa izwi zwi a ṱoḓea u itela 
ndaulo ya u dzhena ngauri Phalamennde ndi Fhethu ha Vhuṱhogwa ha Lushaka. 
Zwidodombedzwa zwi ṱoḓeaho ndi madzina na zwidodombedzwa zwa vhuṋe zwa muthu. 
Zwidodombedzwa izwi zwi vhulungwa kha seva dza ICT nahone tswikelelo khadzo i a 
langiwa. Zwidodombedzwa zwi kovhelwa fhedzi vha Tshumelo dza Mapholisa a Afrika 
Tshipembe u itela u ṱoḓulusa vhathu vhane vha ita khumbelo ya u dzhenela vhuṱambo ho 
khetheaho u fana na vhuṱambo ha Mulaedza wa Muphuresidennde kha Lushaka na kha 
u dzhia tsheo nga ha u ṋea thendelo ya u dzhenela vhuṱambo.  

Mbadelo dzi badelwaho 

 

U ya nga khethekanyo ya 22 ya Mulayo wa Ṱhuṱhuwedzo ya Tswikelelo kha Mafhungo 
hu na tshaka mbili dza mbadelo dzine dza tea u badelwa dzine dza vha mbadelo ya 
khumbelo na mbadelo ya u dzhena. Phalamennde zwa zwino a i ṱoḓi mbadelo dza 
khumbelo fhedzi muhumbeli a nga humbelwa u badela mbadelo dza u dzhena musi o 
ṋewa thendelo ine ya nga vha ya u bveledza hafhu rekhodo na musi tshifhinga tsho fhira 
awara dzo randelwaho na u sedza na u dzudzanya rekhodo dza u bvisela khagala. 

 

Thasululo dzi re hone malugana na dzhia vhukando kana u kundelwa u dzhia 
vhukando u ya nga Mulayo 

 

Arali muhumbeli a tshi tama u ita aphiḽi kha tsheo ya muofisiri wa mafhungo, muhumbeli 
u fanela u rumela aphiḽi nahone i ḓo ṱanganedzwa nga ngomu nga Maanḓalanga a 
Khorondangi ya Phalamennde. Vhenevho ndi Mulangadzulo wa Buthano ḽa Lushaka na 
Mudzulatshidulo wa Khoro ya Lushaka ya Mavundu. Muhumbeli a nga ḓisa mbilaelo kha 
Tshiimiswa tsha Ndaulo ya Mafhungo arali a songo fushea nga tsheo ya Phalamennde. 

  

The Executive Authority 

Parliament of Republic of South Africa 

P O Box 15 

CAPE TOWN 

8000 

Imeiḽi: speaker@parliament.gov.za / chaipersonsoffice@parliament.gov.za 

 

 

The Information Regulator 

P.O Box 31533 

Braamfontein 

Johannesburg 

2017 

Imeiḽi: ir@justice.gov.za 

E. REKHODO DZA PHALAMENNDE 

 

1. Khethekanyo dza rekhodo dzine dza waniwa nga tshitshavha 

 

Khumbelo ya u wana rekhodo idzo dzine dza tendelwa zwenezwo nga luthihi kha 
tshitshavha i nga itwa nga luṱingo kana nga fekisi, imeiḽi kana nga luṅwalo. A hu na 
fomo ine vha fanela u i ḓadza arali zwidodombedzwa nga vhuḓalo zwa rekhodo ine 
khumbelo ya u swikelela zwa vha zwo ṋetshedzwa. Uri muthu a wane rekhodo idzi 
khumbelo a i tei u itwa u ya nga Mulayo. Rekhodo idzi dzi dovha dza wanala kha 
webusaithi ya Phalamennde kha ḓiresi ya www.parliament.gov.za (Mutevhe nga 
vhuḓalo wa rekhodo idzi na wone wo dzheniswa kha tshibugwana itshi). 

 

2. Maṅwalo o swikiswaho Phalamenndeni 

 

Maṅwalo o swikiswaho Phalamenndeni o buliwa kha mivhigo ya ṅwaha na miṅwe 
mivhigo ine mihasho ya muvhuso, zwiimiswa zwa ndayotewa na zwiimiswa zwa 
tshitshavha zwa rumela Phalamenndeni sa nḓila ya u vha na vhuḓifhinduleli kha 
Phalamennde. Mihasho ya muvhuso, zwiimiswa zwa ndayotewa na zwiimiswa zwa 
tshitshavha zwi ṱoḓiwa nga Ndayotewa na theo ya mulayo  i konisaho yayo u 
ṋetshedza Phalamennde mivhigo ya tshifhinga tshoṱhe nga nyito dzazwo na ndaulo 
ya mishumo yazwo. 

Lushaka lwa rekhodo dzine dza wela nga fhasi ha maṅwalo o swikiswaho 
Phalamennde ndi: 

 

Mivhigo ya Ṅwaha na Maṅwalo u bva kha mihasho ya muvhuso, zwiimiswa zwa 
ndayotewa na zwiimiswa zwa tshitshavha. 

 Mivhigo ya Muoditha Dzhenerala; 

Pulane dza Tshiṱirathedzhi dza mihasho ya muvhuso, zwiimiswa zwa ndayotewa na 
zwiimiswa zwa tshitshavha; 

Nḓivhadzo dza tshiofisi dza muvhuso na ndangulo; na 

Thendelano dza Dzitshaka dze ha tendelanwa vhukati ha Afrika Tshipembe na 
maṅwe mashango na madzangano a dzitshaka. 

3. Milayotibe yo ḓiswaho Phalamenndeni 

 

Milayotibe yo ḓiswaho Phalamenndeni ndi milayo yo dzinginywaho (theo ya mulayo) 
ine Phalamennde ya kha ḓi haseledza ngayo nahone a i athu ṱanganedzwa nga 
Buthano ḽa Lushaka na Khoro ya Lushaka ya Mavundu. 

 

Tshaka dza rekhodo dzine dza wela nga fhasi ha Milayotibe yo ḓiswaho Phalamennde 
ndi: 

Milayotibe yo ḓivhadzwaho nga mihasho ya Muvhuso;  

Milayotibe yo ḓivhadzwaho nga Miraḓo ya Phalamennde; na 

Milayotibe yo ḓivhadzwaho nga komiti dza Phalamennde. 

 

4. Makumedzwa u bva kha tshitshavha nga Milayotibe 

 

Musi Mulayotibe u tshi ḓivhadzwa Phalamenndeni u fhiriselwa kha komiti nga u 
ṱavhanyedza uri i u ṱanganedze. Komiti, zwi tshi bva kha thero ya Mulayotibe, i nga 
humbela tshitshavha u rumela mihumbulo yavho nga thero ya Mulayotibe. Komiti i ḓo 
ṱanganedza makumedzwa a tshitshavha kha khaseledzo dzayo nahone i nga ramba 
vhaṅwe vha vhathu vho rumelaho mihumbulo uri vha ḓe vha ambe nayo. Hezwi zwi 
vhidzwa makumedzwa u bva kha tshitshavha nga Milayotibe yo ḓiswaho 
Phalamenndeni. 

  

5. Maṅwalo nga matshimbidzele a Phalamennde  

 

Musi Phalamennde yo dzula hu na maṅwalo ane a bveledzwa u itela mushumo wa 
Nnḓu na ayo ane a bva kha miṱangano yayo. 

Lushaka lwa rekhodo dzine dza wela nga fhasi ha maṅwalo a matshimbidzele a Nnḓu 
dza Phalamennde ndi: 

 

Mabammbiri a Mutevhe (ḽiṅwalo ḽa adzhenda); 

Minetse ya Matshimbidzele a Nnḓu; 

Minetse ya miṱangano ya komiti; 

Mivhigo ya komiti nga vhupfiwa nga vhathu; 

Nḓivhadzo, Maswikiswa Ṱafulani na Mivhigo ya Komiti; 

Bammbiri ḽa Mbudziso (Mbudziso kha Vhaminista, Tshanḓa tsha Muphuresidennde 
na Muphuresidennde); 

Bammbiri ḽa Mbudziso ḽa nga Ngomu (ridzhisiṱara ya mbudziso dzo vhudziswaho nga 
Miraḓo); na 

Zwipitshi zwa Miraḓo ya Phalamennde, Vhaminista, Tshanḓa tsha Muphuresidennde 
na Muphuresidennde 

 

6. Khanḓiso dza Mushumo wa Phalamennde 

 

Tshaka dzo fhambanaho dza khanḓiso dzine dza ṋetshedza mafhungo nga mishumo 
ya Phalamennde dzi bveledzwa Phalamenndeni, vhuṱambo na mafhungo nga ha 
Phalamennde. 

 

Bugu dzi rekhodaho Khanedzano dza Hansard 

Bugu ya Mbudziso na Phindulo 

Maṅwalo a ganḓiswaho tshifhinga tshoṱhe nga vhuṱambo ha Phalamennde 
Phamufuḽethe nga thero dza vhuṱhogwa dza mafhungo kha tshitshavha 

Ridzhisiṱara ya Madzangalelo a Miraḓo 

Mitevhe ya Miraḓo ya Phalamennde 

 

7. Khethekanyo ya rekhodo dzine dza nga humbelwa hu tshi khou shumiswa 
Mulayo 

 

Rekhodo idzi dzi tea u humbelwa u ya nga Mulayo na muhumbeli u ṱoḓiwa uri a 
tevhedze ṱhoḓea dzoṱhe dza matshimbidzele a Mulayo. Muhumbeli u fanela u shumisa 
fomo yo randelwaho ine ya ḓa na tshibugwana itshi na u dovha u vha kha webusaithi 
yashu. 

 

a. Ofisi ya Ndangulo ya zwa Masheleni 

Mugaganyagwama 

Ridzhisiṱara ya Ndaka 

Mbekanyamaitele dza Ndangulo ya Thengo 

Tsheo dza Komiti ya Thengo 

Mbekanyamaitele nga Ndambedzo ya Ḽihoro ḽa Poḽotiki 

 

b. Ndaulo ya ofisi ya Vhashumi 

Mbekanyamaitele dza ofisi ya Vhashumi; na 

Milayo ya mashumele. 

 

c. Tshumelo dza Ṱhoḓisiso 

Maṅwalo na mivhigo zwa ṱhoḓisiso  

Maṅwalo a Ṱhoḓisiso nga Milayotibe 

Maṅwalo a u ḓivhadza Miraḓo mafhungo maswamaswa nga Mugaganyagwama 

Maṅwalo a u ḓivhadza Miraḓo mafhungo maswamaswa nga Komiti ya nyendo dza u 
guda 

Mivhigo ya khoniferentsi 

 

MUTEVHE WA REKHODO DZA PHALAMENNDE 

 
Khethekanyo Lushaka lwa Ḽiṅwalo Ḽi wanala kha 

Webusaithi 
Ḽi wanala ḽo 
humbelwa 

Ḽiṅwalo ḽa 
Thandela 

- Thandela yo kunguwedzwaho 
- Dzina ḽa muthu o wanaho thandela 

x  

x 

Rekhodo dza 
Masheleni 

- Mugaganyagwama 
- Mbekanyamaitele ya Ndangulo ya 

Thengo 
- Mbekanyamaitele nga Ndambedzo 

ya Ḽihoro ḽa Poḽotiki o Imelwaho 
Phalamenndeni 

- Zwaṱaṱamennde zwa Masheleni 
zwo Ṱolwaho zwa mahoro a 
Poḽotiki o Imelwaho 
Phalamenndeni 

 x 

x 

x 

 

x 

 

Maṅwalo a 
Tshiṱirathedzhi 

- Phurofaiḽi ya tshiimiswa 
(manweledzo, Zwipikwa, Mishumo, 
Akhithekitsha) 

- Mivhigo ya Ṅwaha 

x 

x 

(Pulane na 
Muvhigo) 

 

- Pulane  ya Tshiṱirathedzhi 
- Pulane ya Kushumele kwa Ṅwaha 
- Pulane dza Tshiṱirathedzhi na dza 

Kushumele 

x 

x 

x 

Vhashumi 

 

 

- Mbekanyamaitele ya Ofisi ya 
Vhashumi 

- Milayo ya Mashumele 

 x 

x 

Mabammbiri o 
Swikiswaho 
Phalamenndeni 
nga Muvhuso na 
maṅwe madavhi 
a Muvhuso 

 

- Mivhigo ya Ṅwaha, Pulane  dza 
Tshiṱirathedzhi, Pulane dza 
Kushumele kwa Ṅwaha 

- Milayo u ya nga Theo ya Mulayo 
- Thendelano dza Dzitshaka 

x 

 

 

x 

x 

 

Pethishini - Phuraivethe – Phethishini dzo 
Khetheaho 

- Dzo angaredzaho – U bva kha 
zwigwada / zwitshavha 

 

x 

x 

Theo ya Mulayo - Milayotibe i re Phalamenndeni 
- Milayo, Milayotibe yo Phasiswaho 

nga Phalamennde 
- Makumedzwa nga tshitshavha nga 

Milayotibe 

x 

x 

 

 

x 

Rekhodo dza 
Matshimbidzele a 
Phalamennde 

- Mabammbiri a Mitevhe (Adzhenda) 
 

- Minetse ya Matshimbidzele a Nnḓu 
 
 

- Minetse ya Miṱangano ya Komiti 
 

- Mabammbiri a Mbudziso 
 

- Zwipitshi zwo ambiwaho 
Phalamenndeni 

x 

x 

 

x 

x 

x 

 

 

 

 

 

 

 

 

 

 

 



19 
 

F. TSHUMELO DZI RE HONE KHA MIRAḒO YA TSHITSHAVHA 

 

1. U dzhenela madzulo a khanedzano dza Phalamennde 

 

Khanedzano dza Phalamennde dzo vulelwa tshitshavha na miraḓo ya tshitshavha 
hune vha kona u ṱalela khanedzano vho dzula kha gaḽari ḓuvha ḽiṅwe na ḽiṅwe musi 
Phalamennde yo dzula. U wana thikhithi dza u ṱalela khanedzano vha kwama Liaison 
Office, Parliament of the Republic of South Africa, P O Box 15, Cape Town, 8000 
Luṱingo: (021) 403-2197 Fekisi: (021) 403 8219, Imeiḽi: mtsheole@parliament.gov.za 

 

2. U dzhenela miṱangano ya komiti 

 

Miṱangano ya komiti dza Phalamennde na yone yo vulelwa tshitshavha u ṱalela nga 
tshifhinga tshine Phalamennde ya vha yo dzula. Miraḓo ya Phalamennde na vhone 
vha hone u ṱangana na u nyeṱulela vhadali nga mishumo yavho ya Phalamennde, arali 
vho ita nzudzanyo u thoma na ofisi ya Miraḓo ya Phalamennde. 

 

3. Thambo ya ṋea mahumbulwa kana makumedzwa nga Milayotibe yo ḓiswaho 
Phalamenndeni 

 

U tshimbidza vhushelamulenzhe ha miraḓo ya tshitshavha kha maitele a 
Phalamennde u fana na u phasisa theo ya mulayo, Phalamennde i ramba miraḓo ya 
tshitshavha u rumela mihumbulo nga theo ya mulayo une wa khou sedzwa nga komiti. 
Thambo dzi kungedzelwa kha gurannḓa dza lushaka, radio na kha webusaithi. 
Zwidodombedzwa zwa vhukwamani zwa muthu ane makumedzwa a tea u rumelwa 
khae zwi ḓo ṋetshedzwa musi mahumbulwa a tshi humbelwa. 

 

4. Vhushelamulenzhe kha u tholiwa ha vhalanguli vha ofisi dza tshitshavha 

 

Musi u tholiwa ha vhathu vhane vha ḓo vha vhalanguli vha ofisi dza zwiimiswa zwa 
tshitshavha u fana na Mutsireledzi wa Tshitshavha, Khomishini ya Ndinganyiso ya 
Mbeu hu tshi itwa, Phalamennde i kungedzela kha gurannḓa dza lushaka, radio, 
dziṅwe midia uri tshitshavha tshi te vhathu vhenevho. Zwidodombedzwa zwa muthu 

ane khumbelo dza u ta dza fanela u rumelwa khae zwi ḓo ṋetshedzwa musi hu tshi 
itwa khuwelelo ya u rumela khumbelo dza u ta. 

 

5. U isa phethishini Phalamenndeni 

 

Muraḓo wa tshitshavha a nga ḓisa phethishini Phalamenndeni nga fhungo ḽiṅwe na 
ḽiṅwe ḽine ḽa vha ḽa vhuṱhogwa tshitshavhani. Phethishini dzi shumiswa u limusa 
Phalamennde nga fhungo ḽine ḽa khou vhilaedza tshitshavha kana u humbela 
Phalamennde u dzhia vhuṅwe vhukando u ya nga maanḓa ane ya vha nao. Hu na 
milayo ine phethishini ya tea u i tevhedza uri i ṋetshedzwe Phalamenndeni. 

 

Nga u angaredza, hu na tshaka mbili dza phethishini, dzone ndi phethishini dzo 
khetheaho na phethishini dzo angaredzaho kana dza tshitshavha. Phethishini yo 
khetheaho ndi musi muthu a tshi ita khumbelo yo khetheaho kana a humbela u ṱhaḓulwa 
nga Muvhuso, ine a yo ngo wana thendelo ya mulayo, u fana na u wana phensheni. 
Phethishini ya tshitshavha ndi musi tshigwada tsha vhadzulapo vhane vha vha na 
madzangalelo a fanaho vha tshi humbela ṱhaḓulo kana ndiliso ya zwililo zwavho. 

 

U ya nga Ndayotewa, “Muṅwe na muṅwe u na pfanelo, ya u kuvhangana, u gwalaba, u 
ita misumbedzo na u ṋetshedza phethishini nga nḓila ya mulalo nahone a songo fara 
zwiṱhavhane”. Honeha, hu na dziṅwe nḓila dza kuitele dzine vhathu na/kana zwigwada 
vha tea u dzi tevhela musi vha tshi ḓisa phethishini Phalamenndeni. Ṋetshedzo ya 
phethishini i langiwa nga milayo ya Phalamennde. Buthano ḽa Lushaka ḽi ṱoḓa 
phethishini i tshi ṋetshedzwa nga nḓila ya fomaḽa nga Miraḓo ya Phalamennde (MP) u 
itela u ṱanganedzwa. Ngauralo, phethishini i fanela u tikedzwa nga MP.  Vha na ndugelo 
ya u ya kha MP muṅwe na muṅwe nga u vha kwama kana nga u dalela Ofisi ya 
Vhukhethoni ya tsinisa navho u ṱoḓa thuso yavho malugana na u ṋetshedza phethishini 
vho imela vhone muṋe. 

 

Khoro ya Lushaka ya Mavundu (NCOP) a i ṱoḓi uri phethishini i tikedzwe nga MP. 
Honeha, phethishini yo rumelwaho kha NCOP i fanela u vha kha fomo yo randelwaho 
nga Mudzulatshidulo wa Khoro. Milayo ya NCOP a i fhambanyisi vhukati ha 
phethishini dzo angaredzaho na dzo khetheaho.  

 

Phethishini i fanela u vha yo ṅwaliwa nga luṅwe lwa nyambo dza tshiofisi nahone i 
fanela u sainwa nga vhaisi vha phethishini vhone vhaṋe. Honeha, vhathu vhane vha 

sa kone u ṅwala vha fanela u vhea tswayo dzavho kha phethishini phanḓa ha ṱhanzi 
mbili vhane vha fanela u saina phethishini kha vhuimo honoho.  

 

6. Ofisi dza Dimokirasi dza Phalamende 

 

Ndayotewa ntswa yo thoma sisiṱeme ya dimokirasi ine ya vha ya vhuimeli na 
vhudzheneli. I vhea mushumo kha Phalamennde wa u tshimbidza vhudzheneli ha 
tshitshavha kha vhusimamilayo na maṅwe maitele a Phalamennde. Phalamennde, 
kha ndingedzo yayo ya u ṱanḓavhudza tswikelelo ya Phalamennde, tshikhala na 
fhethu hune vha kona u kwamana thwii na u bvela phanḓa na u ambedzana na vhathu 
vhane vha vha nnḓa ha khanedzano dza lushaka tshitshavhani u swika zwino yo 
thoma Ofisi dza Dimokirasi dza Phalamennde kha mavundu mararu, ane a vha 
Limpopo, Northern Cape na North West. 

 

Ofisi dza Dimokirasi dza Phalamennde, vhukati ha zwiṅwe, dzi na vhuḓifhinduleli ha 
u tshimbidza pfunzo ya tshitshavha na u ṋetshedza mafhungo nga Phalamennde na 
mushumo wayo, u ṋetshedza vhathu luvhanḓe lwa u kona u swikelela na u dzhenela 
kha maitele a Phalamennde na u tshimbidza mahumbulwa a tshitshavha na mawanwa 
murahu nga thaidzo dzi re Phalamenndeni. 

Zwidodombedzwa zwa vhukwamani zwa Ofisi dza Dimokirasi dza Phalamennde ndi:  

Vundu ḽa Limpopo: 

One Stop Shop Centre 

Ga-Matlala 

0756 

P O Box 1516 

Bakone 

0756 

Luṱingo: 015 227 0056 

 

Vundu ḽa Northern Cape: 

Meul Singel No 9 

Kakamas 

P O Box 754 

Kakamas 

8870 

Luṱingo: 054 431 0508 

Fekisi: 054 431 1951 

 

Vundu ḽa North West: 

Old Mutual Building/Old Governors House 

Phola Section 

Ganyesa 

 

P O Box 561 

Ganyesa 

8613 

Luṱingo: 053 998 4262 

Fekisi: 053 998 4261 

G. OFISI YA PFUNZO YA TSHITSHAVHA (PEO) 

 

Mishumo ya PEO i bva kha vhuḓifhinduleli ha ndayotewa ho hweswaho Phalamennde 
u “tshimbidza vhudzheneli nga tshitshavha kha vhusimamilayo na maṅwe maitele” 
zwa Phalamennde. Mushumo wa mutheo wa PEO ndi u funza tshitshavha nga na u 
ṱuṱuwedza vhushelamulenzhe nga tshitshavha kha maitele na mishumo zwa 
Phalamennde. Ṋetshedzo ya mafhungo na pfunzo ndi mutheo u konisaho vhadzulapo 
u shela mulenzhe nga nḓila i pfadzaho Phalamenndeni u bva kha sia ḽine vha vha vha 
na nḓivho ya zwine zwa khou itea.  

 

Zwipikwa zwa ndeme zwiṋa zwa PEO ndi: 

• U ṋetshedza tshifhinga tshoṱhe mafhungo o teaho vhadzulapo nga zwine zwa khou 
bvelela Phalamenndeni na uri vha nga dzhenela hani kha maitele aya; 

• U funza vhadzulapo na zwitshavha nga mishumo ya Phalamennde na u shela 
mulenzhe nga nḓila i pfadzaho kha maitele a Phalamennde o teaho; 

• U engedza tswikelelo ya tshitshavha na vhushelamulenzhe kha maitele a 
Phalamennde u khwaṱhisa dimokirasi ya vhushelamulenzhe; na 

• U ṋetshedza mawanwa murahu kha vhadzulapo na zwitshavha nga mafhungo a 
re Phalamenndeni ane a kwama vhutshilo havho. 

U bveledza zwipikwa izwi, PEO i ṋetshedza tshumelo u bva kha zwine zwa tou 
ganḓiswa, zwi itwaho nga kha vidio na dzine vha tou livhana na vhathu thwii dzi 
katelaho 

• u ambedzana na vhathu vha kwameaho;  

• mveledziso na mathomo a mushumo wa mbekanyamushumo dza zwa pfunzo dzi 
tshimbidzwaho u tikedza mishumo ya Phalamennde ya vhulavhelesi, u sima 
milayo na vhushelamulenzhe nga tshitshavha,  

• mveledziso na phaḓaladzo ya zwibveledzwa na mafhungo a pfunzo ya tshitshavha  

• u tshimbidzwa ha nyendo dza zwa pfunzo dza Phalamenndeni nga kha 
mbekanyamushumo dzayo dza Vhaeni vha Phalamennde.  

 

Nḓila ya u sedzana na pfunzo ya tshitshavha 

Nḓila ya PEO ya u sedzana na pfunzo ya tshitshavha i katela u thoma u shumisa 
Modele wa Vhushelamulenzhe nga Tshitshavha wa Phalamennde (PPM) une wa 
ṱanganedza thikho nṋa dzo ṱumanaho dza nyambedzano na tshitshavha: u ḓivhadza, 

u kwamana, u dzhenela na u ṋea mawanwa. Modele ndi tshishumiswa tshi konisaho 
u khwaṱhisa mushumo wa Miraḓo ya Phalamennde (dziMP) vhukhethoni havho na u 
khwinisa tswikelelo ya tshitshavha kha Phalamennde na Miraḓo yayo u imela nga 
vhuḓalo vhathu vha Afrika Tshipembe. 

Ho vha na u limiwa huhulwane ha uri, u itela uri tshitshavha tshi shele mulenzhe 
Phalamenndeni nga nḓila i pfadzaho, kupfesesele kwa khwine kwa mushumo wa 
Phalamennde tshitshavhani; na mushumo wa tshitshavha Phalamenndeni ku a ṱoḓea. 
Pfukiselo iyi ya nḓivho na kupfesesele zwi dzula zwi zwa vhuṱhogwa u khwaṱhisedza 
uri Phalamennde i a shanduka ya vha Phalamennde i imelaho vhathu ya ngoho. Nga 
maanḓa hune vhadzulapo vha Afrika Tshipembe vha kona u shumisa pfanelo dzavho 
kha u shela mulenzhe nga nḓila i pfadzaho Phalamenndeni na u ṱuṱuwedza buḓo ḽa 
tshiimiswa zwi tshi bva kha sia ḽine ḽa vha na nḓivho ya zwine zwa khou itea. Sa 
tsumbo, mishumo ya vhushelamulenzhe nga Tshitshavha i katela vhupfiwa nga 
vhathu na mbekanyamushumo dza u ṋetshedza tshumelo, tsumbo, U isa 
Phalamennde Vhathuni, Vhege ya Mavundu, Phalamennde dza zwa Sekhithara, na 
zwiṅwe. 

 

U wana mafhungo manzhi nga ha Ofisi ya Pfunzo ya Tshitshavha vha kwama 
muṅwaleli wa PEO, Parliament of the Republic of South Africa, P O Box 15, Cape 
Town, 8000 Luṱingo: (021) 403-3341 Fekisi: (021) 403 8219, Imeiḽi: 
zwilliams@parliament.gov.za 

 

Zwa vhuṱhogwa: Zwibveledzwa zwoṱhe zwa pfunzo nga Ofisi ya Pfunzo ya 
Tshitshavha (PEO) zwi a wanala hafhu ka webusaithi ya Phalamennde. 

H.  U TSHIMBIDZWA HA ZWIDODOMBEDZWA ZWA VHUṊE 

 

Tshipikwa tsha u tshimbidzwa 

 

Zwidodombedzwa zwa vhuṋe a re Phalemenndeni a anzela u tshimbidzwa u itela zwipikwa zwa 
vhashumi. Mafhungo a elana na u tholiwa ha vhaofisiri na Miraḓo ya Phalamennde na mbuelo 
dzavho dza u tholiwa. U tshimbidziwa ha zwidodombedzwa zwa vhuṋe u bva kha vhathu vha 
vhuraru zwi elana na avho vhane vha khou dalela Phalamennde u dzhenela khanedzano na 
miṱangano zwa komiti. 

 

Zwidodombedzwa zwa vhuṋe a vhathu vha vhuraru a tshimbidzwa u itela u kona u dzhena sa zwi 
ṱoḓeaho nga khethekanyo ya 25 ya Mulayo wa Themamveledziso ya Ndeme wa 2019 (Mulayo wa 
8 wa 2019) ngauri Phalamennde ndi Themamveledziso ya Ndeme. Kha nyimele ya u vha ṋemuḓi 
wa mishumo yo khetheaho u fana na Mulaedza wa Muphuresidennde kha Lushaka, zwidodombedzwa 
zwa vhuṋe a tshimbidzwa u itela u ṱolwa kwa zwa vhutsireledzi u vhona arali vhathu vha teaho u 
dzhenela mushumo vha nga si vhe na tshutshedzo ya tsireledzo kha mushumo. 

 

Iṅwe khethekanyo ya zwidodombedzwa zwa vhuṋe a tshimbidzwaho Phalamenndeni ndi ya vhaṋetshedzi 
vha tshumelo na thundu. Mafhungo a tshimbidzelwa u itela ndangulo ya khonṱhiraka na u renga.  

 

Ṱhalitshedzo ya khethekanyo dza Mafhungo a Data na ya mafhungo kana khethekanyo dza mafhungo 
malugana na zwenezwo. 

Khethekanyo dza 
Mafhungo a Data 

Zwidodombedzwa zwa Vhuṋe ane a nga Tshimbidzwa 

Vhashumi Mbeu, tshiimo tsha mbingano, vhukale, luambo, mafhungo a 
pfunzo (ndalukanyo), mafhungo a masheleni, ḓivhazwakale ya u 
tholiwa, nomboro dza ID, ḓiresi ya hayani na ya poswoni, 
zwidodombedzwa zwa vhukwamani (nomboro dza 
vhukwamani, ḓiresi ya imeiḽi), miraḓo ya muṱa, muvhala, 

Vhaṱanganedzi kana khethekanyo dza vhaṱanganedzi vhane khavho zwidodombedzwa zwa vhuṋe zwi 
nga ṋetshedzwa. 

Khethekanyo ya zwidodombedzwa 
zwa vhuṋe 

Vhaṱanganedzi kana khethekanyo dza 
vhaṱanganedzi 

Nomboro ya vhuṋe na madzina, u 
itela u ṱolwa ha ndeme 

Tshumelo dza Mapholisa vha Afrika Tshipembe 

Ndalukanyo, u itela u khwaṱhisedza 
ndalukanyo 

Maanḓalanga a Ndalukanyo dza Afrika Tshipembe 

Muthelo: U badela sa zwine wa 
hola 

Tshumelo dza Mbuelo ya Afrika Tshipembe 

 

 

Ṱhalutshedzo nyangaredzi ya Maga a Tsireledzo ya Mafhungo i ḓo shumiswa nga muthu o hweswaho 
vhuḓifhinduleli ha u vhona uri mafhungo a dzula a tshiphiri, a na tshirunzi na u wanalea. 

 

Zwidodombedzwa zwa vhuṋe a vhaofisiri na Miraḓo o fariwa nga tshivhumbeo tsha khophi dza 
mabammbiri na tsha eḽekiṱhroniki. Rekhodo dza mabammbiri dzo vhewa ngomu lufherani lwa faela na 
uri dzi swikelelwa fhedzi nga garaṱa ya phumethe u itela u vhona uri hu na u oditha hu tevheleleaho kha 
nyimele ine hu nga vha ho dzheniwa hu si na thendelo. Rekhodo dza eḽekiṱhroniki dzo tsireledzwa nga 

mutakalo, lushaka, vhuholefhali, mafhungo a bayomeṱiriki ya 
muthu. 

 

Miraḓo ya Phalamennde Mbeu, tshiimo tsha mbingano, vhukale, luambo, mafhungo a 
pfunzo (ndalukanyo), mafhungo a masheleni, nomboro dza ID, 
ḓiresi ya hayani na ya poswoni, zwidodombedzwa zwa 
vhukwamani (nomboro dza vhukwamani, ḓiresi ya imeiḽi), 
miraḓo ya muṱa, mutakalo, vhuholefhali, mafhungo a 
bayomeṱiriki ya muthu. 

 

Vhathu vha dalaho 
Phalamenndeni 

Madzina na Tshifani, zwidodombedzwa zwa vhukwamani 
(nomboro dza vhukwamani, nomboro dza fekisi, ḓiresi ya 
imeiḽi); ḓiresi ya hayani, poswoni na ya bindu. 

Vhaṋetshedzi vha 
Tshumelo 

Madzina a vhathu vha no ḓo kwamiwa; Dzina ḽa bindu; ḓiresi 
ya hayani na ya poswoni; zwidodombedzwa zwa 
vhukwamani (nomboro dza vhukwamani, nomboro dza fekisi, 
ḓiresi ya imeiḽi); nomboro ya u redzhisiṱara. 

phasiwede na uri u dzi swikelela hu ṋetshedzwa u ya nga ḽeveḽe dza u swikelela dzo ḓisendekaho nga 
maanḓalanga a muthu kha dzangano. 

Sisiṱeme ya ICT i shumisa tsireledzo na mbondo dza tsireledzo zwa u lwa na vairasi u vhona uri mafhungo 
ha swikelelei nga vhathu vha si na thendelo na u thivhela sisiṱeme kha u hekiwa. 

 

I. U WANALEA HA TSHIBUGWANA  

 

a. Tshibugwana itshi tsho itwa uri tshi vhe hone nga nyambo dza tshiofisi- 

i. Luisimane na dzinwe nyambo dza tshiofisi dza 10.  

 

b. Khophi ya Tshibugwana itshi kana vesheni yo khwiniswaho, i dovha ya wanalea sa zwi 
tevhelaho- 

 

i. kha webusaithi ya Phalamennde www.parliament.gov.za na kha URL ndi 
https://www.parliament.gov.za/manual-on-promotion-of-access-
toinformationi.  
 

ii. Ofisini ya Muofisiri a Ṱanganedzaho Mabammbiri, V29 Old Assembly Building, u 
itela u ṱolwa nga tshitshavha nga tshifhinga tsha awara dza u shuma;  

 
iii. Kha muthu munwe na munwe musi o humbela; na  

 
iv. Kha Tshiimiswa tshi Langaho Mafhungo musi tsho humbela 

 

 

J. U KHWINISA TSHIBUGWANA  

 

Phalamennde ya Riphabuḽiki ya Afrika Tshipembe i ḓo, khwinisa na u andadza Tshibugwana itshi ṅwaha 
nga ṅwaha.  

 

Tsho bviswa nga  

 

______________________  

Mr X George  

Muṅwaleli wa Phalamennde   

(Muofisiri o Hweswaho Vhuḓifhinduleli) 

 

 

 

 

 

 




